
1. Անհրաժեշտությունը
  Սույն նախագծի ընդունումը պայմանավորված է Հայաստանի Հանրապետության համար կարևոր նշանակություն ունեցող ապրանքի (անմշակ կաշի) արտահանումը սահմանափակելու, տեղական արտադրությունը պաշտպանելու և հումքային բազայով  ապահովման, ինչպես նաև Հայաստանի մշակող արդյունաբերության ոլորտի գործունեությունը խթանելու անհրաժեշտությամբ: 
2. Ընթացիկ իրավիճակը և խնդիրները
 ՀՀ կառավարության կողմից գործուն քայլեր են ձեռնարկվում երկրորդային հումքը տեղում վերամշակելու և տեղական արդյունաբերական ձեռնարկություններին հնարավորություն ընձեռելու զարգացնել սեփական արտադրությունները օգտագործելով անմշակ կաշվե արտադրանքը:
   Ներկայումս Հայաստանում կաշվի վերամշակման գործունեություն իրականացնող տեղական արդյունաբերական ընկերություններն ունեն կաշվի հումքի պահանջարկ և հումքային բազայի հնարավորությունները դեռևս ոչ ամբողջական հզորությամբ են օգտագործվում։   
Կատարված ուսումնասիրությունները ցույց են տալիս, որ կաշվի արգելքի ՀՀ կառավարության որոշման ընդունումից՝ սույն թվականի հունիսի 3-ից մինչև սույն թվականի հոկտեմբերի 31-ը ընկերությունների կողմից ընդունվել է 382,583 կգ չմշակված տավարի և 6275 հատ չմշակված ոչխարի կաշի։ Կաշվի հումք վերամշակող ընկերությունների հզորությունը կազմում է ամսական 360 տոննա: Մինչև կաշվի արգելքի սահմանումը տեղական կաշվի հումքի վերամշակումից ստացված արտադրանքի ծավալը կազմել է մոտ 34 մլն դրամ, իսկ կաշվի հումքի վրա արտահանման արգելքի սահմանումից հետո ընկերությունների կողմից վերամշակվող տեղական կաշվից ստացվող արտադրանքի ծավալն աճել է 5-6 անգամ՝ կազմելով մոտ 206 մլն դրամ: Կաշվի մշակումը վերամշակող ընկերությունների կողմից ավելացել է ավելի քանի 4 անգամ և որոշման ընդունումը հնարավորություն է տվել ընկերություններին ամբողջությամբ օգտագործել տեղական հումքն՝ առանց լրացուցիչ խմբաքանակ ներմուծելու։
Տեղական հումքի ապահովումը հնարավորություն է տվել ընկերություններին ընդլայնել արտադրական ծավալները և գրեթե ամբողջությամբ իրացնել տեղական հումքը։
Հաշվի առնելով, որ նախագիծը շրջանառվել է «Հայաստանի Հանրապետության կառավարության 2021 թվականի հունիսի 3-ի N 906-Ն որոշման մեջ փոփոխություն կատարելու մասին» նախագծի տեսքով և իրավական տեսանկյունից առավել նպատակահարմար է նախագծի հաստատումը նշված տարբերակով՝ «Հայաստանի Հանրապետությունից մի շարք ապրանքների արտահանման ժամանակվոր արգելք կիրառելու մասին» որոշման նախագիծ։ Ըստ էության  «Հայաստանի Հանրապետության կառավարության 2021 թվականի հունիսի 3-ի N 906-Ն որոշման մեջ փոփոխություն կատարելու մասին» որոշման նախագծով նախատեսվում էր ընդամենը որոշման գործողության ժամկետի երկարաձգում։ Ներկայացված տարբերակը նույնաբովանդակ է և չի տարբերվում էության  «Հայաստանի Հանրապետության կառավարության 2021 թվականի հունիսի 3-ի N 906-Ն» որոշումից՝ միայն կիրառվում է նոր ժամկետ, որը նախատեսված էր նաև «Հայաստանի Հանրապետության կառավարության 2021 թվականի հունիսի 3-ի N 906-Ն որոշման մեջ փոփոխություն կատարելու մասին» որոշման նախագծով։ 

3. Տվյալ բնագավառում իրականացվող քաղաքականությունը
Հասարակության և պետության կողմից հատկացված մարդկային, նյութական, ֆինանսական և այլ ռեսուրսները պետության ու հասարակության անվտանգությանն առավելագույն արդյունավետությամբ ծառայեցում։ 
Տեղական մշակող արդյունաբերական ձեռնարկությունների արտադրանքի բնականոն գործունեության ապահովում և արտադրանքի մրցունակության բարձրացում:

4. Կարգավորման նպատակը և բնույթը
Հումքային բազայի ապահովում և խնայողաբար օգտագործում, տեղական արտադրության զարգացում:

5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից` հաշվի առնելով հանրապետության բիզնես-շրջանակների առաջարկությունները:

6. Ակնկալվող արդյունքը
Սույն նախագծի ընդունումը հնարավորություն կտա ԵԱՏՄ օրենսդրության շրջանակներում`  սահմանափակումներ կիրառել այնպիսի ապրանքների արտահանման նկատմամբ, ինչը վերամշակելով տեղում կնպաստի երկրի պաշտպանության և անվտանգության ապահովմանը:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 «Հայաստանի Հանրապետությունից մի շարք ապրանքների արտահանման ժամանակվոր արգելք կիրառելու մասին» որոշման նախագիծը բխում է ՀՀ կառավարության 2021-2026թթ. ծրագրի «2.1 Մշակող արդյունաբերություն» կետից։
8. Այլ տեղեկություններ (եթե այդպիսիք առկա են):
«Հայաստանի Հանրապետությունից մի շարք ապրանքների արտահանման ժամանակվոր արգելք կիրառելու մասին» որոշման նախագծի ընդունման դեպքում պետական բյուջեում ծախսերի էական ավելացում կամ եկամուտների նվազեցում չի նախատեսվում:



